
Cresiedda de Bonària
ex Oratòriu de is
Ànimas - Pratza
Sant’Aleni

Est acanta de sa Parròchia de
Sant’Aleni, pesada in is annus 1754 e
1755, cunsacrada in su 1761 cun decretu
de s’obispu. In una de is capellas suas
ddoi fiat s’ossera. No dd’ant impreada
prus de chi iant pesau su campusantu
nou a ingìriu de sa cresiedda de San
Pietro di Ponte. De su 1876 dda donant
a sa cunfraria de Bonària. De is
quartesus est connota comenti “ex
Oratòriu de Bonària”, oi in dii si faint
atividadis de sa parròchia. Sa parti de
foras est in stili clàssicu. Aìnturu ddoi
at una navada ùnica cun una pariga
de capelleddas: duas a manu dereta e
una a manu manca, e fait a biri
s’arrastu de s’arcu de intrada de
un’àtera capelledda, chi iat a essi sa
de cuàturu. Ddoi at una genna chi
portat a s’Oratòriu, acanta de sa primu
capelledda a manu manca.

